
				এই পাতাটির মুদ্রণ সংশোধন করা প্রয়োজন। 
পরিব্রাজক ዓ¢
আরও অনেক কোম্পানি আছে । ভিন্ন সরকারের মধ্যে মেসাজারি মারিতীম ( Messageries Maritimes ) Fgfst, NẾHfH HIHU, Giff=[ =īgqg qqs ইতালিয়ান রুবাটিনো কোম্পানি প্রসিদ্ধ। এতন্মধ্যে পি এণ্ড ও. কোম্পানি যাত্রী জাহাজ সর্বাপেক্ষা নিরাপদ ও ক্ষিপ্রগামী—লোকের এই ধারণা । মেসাজারির ভক্ষ্য-ভোজ্যের বড়ই পারিপাট্য ।
এবার আমরা যখন আসি, তখন ঐ দুই কোম্পানিই প্লেগের ভয়ে কালা আদমী নেওয়| বন্ধ ক’রে দিয়েছিল । এবং আমাদের সরকারের একটা আইন আছে যে, যেন কোন কালা আদমী এমিগ্রন্ট অফসের সার্টিফিকেট ভিন্ন বাহিরে না যায়। অর্থাৎ আমি যে স্ব-ইচ্ছায় বিদেশে যাচ্চি, কেউ আমায় ভুলিয়ে-ভালিয়ে কোথাও বেচবার জন্য বা কুলী করবার জন্য নিয়ে যাচ্চে না, এইটি তিনি লিখে দিলে তবে জাহাজে আমায় নিলে । এই আইন এতদিন ভদ্র-লোকের বিদেশ যা ওয়ার পক্ষে নীরব ছিল, এক্ষণে প্লেগের ভয়ে জেগে উঠেছে ; অর্থাৎ যে কেউ ‘নেটিভ বাহিরে যাচ্চে, তা যেন সরকার টের পান । তবে আমরা দেশে শুনি, আমাদের ভেতর অমুক ভদ্র জাত, অমুক ছোট জাত ; সরকারের কাছে সব ‘নেটিভ' । মহারাজা, রাজা, ব্রাহ্মণ, ক্ষত্রিয়, বৈহু, শূদ্ৰ—সব এক জাত—‘নেটিভ। কুলীর আইন, কুলীর যে পরীক্ষা, তা সকল "নেটিভের জন্য—ধন্য ইংরেজ সরকার । এক ক্ষণের জন্যও তোমার কৃপায় সব ‘নেটিভের’ সঙ্গে সমত্ব বোধ করলেম । বিশেষ, কায়স্থকুলে এ শরীরের পয়দা হওয়ায়, আমি তো চোরের দায়ে ধরা পড়েছি।
এখন সকল জাতির মুখে শুনছি, তারা নাকি পাকা আর্য ! তবে পরস্পরের মধ্যে মতভুেদ আছে,-কেউ চার পো আৰ্য, কেউ এক ছটাক কম, কেউ আধ কঁাচ্চ ! তবে সকলেই আমাদের পোড়া জাতের চেয়ে বড়, এতে একবাক্য ! আর শুনি, ওঁরা আর ইংরেজরা নাকি এক জাত, মাসতুতো ভাই ; ওঁরা কালা আদমী নন। এ দেশে দয়া ক’রে এসেছেন, ইংরেজের মতো। আর বাল্যবিবাহ, বহুবিবাহ, মূর্তিপূজা, সতীদাহ, জেনানা পরদা ইত্যাদি ইত্যাদি—ও-সব ওঁদের ধর্মে আদৌ নাই। ও-সব ঐ কায়েতফায়েতের বাপ-দাদা করেছে । আর ওঁদের ধর্মটা ঠিক ইংরেজদের ধর্মের মতো। ওঁদের বাপু-দাদা ঠিক ইংরেজদের মতো ছিল ; কেবল রোদুরে বেড়িয়ে বেড়িয়ে কালো হ’য়ে গেল ! এখন এস না এগিয়ে ? সব নেটিভ',

